
LETRA DREJTUAR GRAVE (1995)

Juve, o gra té té gjithé botés, pérshéndetja
ime mé e pérzemert!

1. Secilit prej jush dhe té gjitha grave té
botés, u adresohet kjo letér si shenjé bash-
kéndarjeje dhe mirénjohjeje... Uné do té
doja t'i flisja direkt ¢cdo gruaje, pér té re-
flektuar me té€ mbi problemet dhe perspek-
tivat e statusit té gruas né kohén tong,
duke theksuar né vecanti ¢éshtjen thelbé-
sore té dinjitetit dhe té drejtave té grave,
duke i konsideruar né dritén e Fjalés sé Pe-
réndisé.

Pika e fillimit pér kété dialog ideal
mund té jeté vetém falénderimi. Kisha
«déshiron té falénderojé Trininé e Shenjté
pér ‘misterin e gruas” dhe pér ¢do grua,
pér ¢do gjé, qé pérbén masén e pérjetshme
té dinjitetit té saj feméror, pér ‘veprat e
médha té Peréndisé’, té cilat né historiné e
breznive njerézore jané kryer né té dhe né-
pérmjet saj» (MD 31).



[Falénderimi]

2. Falénderimi ndaj Zotit pér synimin e
tij né thirrjen dhe misionin e grave né boté,
béhet edhe njé falénderim konkret dhe i
drejtpérdrejté ndaj grave, ndaj cdo gruaje,
pér até qé pérfagéson né jetén e njerézimit.

Faleminderit, grua-néné! Ti, qé béhesh
kraharor i genies njerézore né gézimin dhe
travajin e njé pérvoje unike, qé béhesh bu-
zéqgeshja e Peréndisé pér fémijén qé vjen né
drité, ti qé drejton hapat e tij té parg,
mbéshtetje e rritjes sé tij, piké referimi né
udhétimin e ardhshém té jetés.

Faleminderit, grua-bashkéshorte! Ti qé e
bashkon né ményré té pakthyeshme fatin
ténd me até té njé burri, né njé marrédhé-
nie me dhuraté té ndérsjell¢, né shérbim té
bashkimit dhe té jetés.

Faleminderit, grua-bijé dhe grua-motér!
Ti gé sjell né bérthamén familjare dhe pas-
taj né gjithé jetén shoqérore pasurité e
ndjeshmérisé sate, intuitén ténde, bujariné
ténde dhe géndrueshmériné ténde.

Faleminderit, grua-punétore! Ti qé je e
angazhuar né té gjitha sferat e jetés sociale,



ekonomike, kulturore, artistike, politike,
pér kontributin jetik pér zhvillimin e njé
kulture, e cila bashkon arsyen dhe ndje-
njat, né njé konceptim té jetés gjithmoné t&é
hapur ndaj ndjenjés sé "misterit", pér ndér-
timin e strukturave ekonomike dhe poli-
tike mé té pasura né njerézimin.

Faleminderit, grua-e kushtuar! Duke
ndjekur shembullin e gruas mé té madhe,
Nénés sé Krishtit, Fjalés sé mishéruar, ke
hapur veten me butési dhe besnikéri ndaj
Zotit, duke ndihmuar Kishén dhe té gjithé
njerézimin pér té jetuar ndaj Peréndisé njé
pérgjigje "nusérore", e cila shpreh mre-
kullisht bashkimin qé Ai déshiron té bgjé
me krijesén e tij.

Faleminderit, grua, pér veté faktin gé je
grua! Me ndjeshmériné ténde femérore, ti
na ndihmon pér té kuptuar botén dhe kon-
tribuon gé té kemi marrédhénie me té vér-
teté njerézore.

[Ungjilli i Krishtit dhe véshtirésité e
historisé]

3. Por nuk mjafton faleminderit, e di. Pér
fat té keq, ne jemi trashégimtaré té njé hi-

storie té kushtézimeve shumé té médha,
gé né té gjitha kohérat dhe né té gjitha ven-
det, e kané véshtirésuar ecjen e gruas, té
cilés nuk i éshté njohur dinjiteti, né prero-
gativat e saj, shpeshheré e 1éné ménjané
dhe e ka katandisur si skllave. Kjo ka pen-
guar gruan gé té jeté plotésisht vetvetja,
dhe ka varféruar gjithé njerézimin nga pa-
surité shpirtérore autentike. Nuk do té
ishte e lehté té pércaktonim kush e ka pér-
gjegjésiné, duke pasur parasysh forcén e
ndarjeve kulturore, qé pérgjaté shekujve
kané pércaktuar mentalitete dhe institu-
cione... Nése, né mbajtjen e kétyre pérgje-
gjésive, vecanérisht né disa kontekste té
caktuara historike, kéto pérgjegjési objek-
tive nuk jané mbajtur edhe nga ana e
shumé bijve té Kishés, uné po shpreh sin-
gerisht keqardhjen time. Ky peng duhet té
prodhojé pér té gjithé Kishén njé angazhim
té pértériré pér besnikériné ndaj frymézi-
mit ungjillor. Sepse Ungjilli ka njé mesazh
gjithmoné aktual né temén e ¢lirimit té
grave nga té gjitha format e shtypjes dhe
zotérimit, qé buron nga veté géndrimi i Kri-
shtit. Duke kapércyer zakonet né fuqi né
kulturén e kohés sé tij, Jezusi kishte ndaj



grave njé géndrim té hapur, plot respekt,
pranim, butési. Né kété ményré ai e nderoi
dinjitetin qé graté kané pasur gjithmoné né
projektin dhe né dashuriné e Hyjit. Duke
paré Krishtin né fund té kétij mijévjecari té
dytg, éshté e natyrshme té pyesim veten: a
thua mesazhi i tij u dégjua dhe u zbatua
me té vérteté?

Po, éshté koha pér té paré, me guximin
e kujtesés dhe me njohjen e singerté té pér-
gjegjésive, historiné e gjaté té njerézimit,
pér té cilén graté kané kontribuar jo mé
pak se burrat, dhe né shumicén e kohés me
kushte shumé mé té véshtira. Uné mendoj,
né vecanti, pér graté qé e donin kulturén
dhe artin dhe u jané pérkushtuar atyre
duke nisur nga kushtet e pafavorshme,
shpeshheré té pérjashtuara nga arsimi i ba-
rabarté, té ekspozuara ndaj nénvlerésimit,
té mosrespektimit dhe madje edhe shpro-
nésimit té kontributit té tyre intelektual.
Nga puna e shuméfishté e grave né histori,
pér fat té keq, shumé pak ka mbetur e duk-
shme me mjetet e historiografisé shken-
core. Pér fat té miré, nése koha i ka
varrosur gjurmét e dokumentuara, ne nuk
mund té mos e vérejmé fluksin produktiv

né limfén e jetés qé brumos ekzistencén e
brezave qé kané ardhur deri tek ne. Njeré-
zimi ka njé borxh té pallogaritshém ndaj
késaj “tradite” té madhe té grave. Sa gra
kané gené vlerésuar dhe vlerésohen ako-
ma sot mé shumé pér pamjen e tyre fizike,
sesa pér vlerén e tyre, pér profesionaliz-
min e tyre, pér aftésité e tyre intelektuale,
pér ndjeshmériné e tyre té thellé dhe, né
fund té fundit, pér veté dinjitetin e genies
sé tyre!

[Kundér diskriminimit dhe promovimi
i ndikimit té gruas]

4. Cfaré mund té themi edhe né lidhje
me pengesat qé né shumé vende té botés
ende i pengojné graté té integrohen ploté-
sisht né jetén shoqgérore, politike dhe eko-
nomike? Le té mendohet pér dhuratén e
amésisé, té cilés i detyrohet mbijetesa e nje-
rézimit, se si shpesh, jo vetém ajo nuk vle-
résohet si duhet, por madje penalizohet.
S’ka dyshim, se shumé mbetet pér t'u bére,
gé njé grua dhe njé néné té mos pésojné di-
skriminim. Eshté urgjente qé té fitohet
kudo barazia e vérteté e té drejtave perso-

nale dhe pra barazia e pagesés pér njé
puné té barabarté, mbrojtja pér nénat qé
punojné, ecuri e barabarté né karrieré, ba-
razia e bashkéshortéve né té drejtat e fa-
miljes dhe njohja e ¢do gjéje qé éshté pjesé
pér té drejtat dhe detyrat e qytetarit né njé
regjim demokratik.

Béhet fjalé pér njé akt drejtésie, por gji-
thashtu njé domosdoshméri. Céshtjet se-
rioze gé diskutohen, né politikén e sé
ardhmes, do té pérfshijné gjithnjé e mé
shumeé rolin e gruas: koha e lirg, cilésia e
jetés, migrimi, shérbimet sociale, eutana-
zia, droga, kujdesi shéndetésor, ekologjia,
etj. Pér té gjitha kéto fusha prania sociale
mé e madhe e grave do té shfaget e ¢cmuar,
sepse do té ndihmojé pér té manifestuar
kontradiktat e njé shogérie té organizuar
vetém mbi kritere té efikasitetit dhe té pro-
duktivitetit, dhe do té detyrojé qé té rishi-
kohen sistemet né dobi té proceseve mé té
njerézishme qé shénojné “qytetérimin e
dashurisé”.

5. Duke paré njé nga aspektet mé té

ndjeshme té gjendjes sé grave né boté, si
mund té harrojmé historiné e gjaté dhe de-

graduese - edhe pse shpesh "néntokésore"
- té abuzimeve té kryera ndaj grave né fu-
shén e seksualitetit? Né pragun e mijévje-
carit té treté nuk mund té mbetemi té
pandjeshém dhe té japim doréhegjen ndaj
kétij fenomeni. Eshté koha pér té dénuar
me forcé, duke krijuar instrumente legji-
slative té pérshtatshme té mbrojtjes, format
e dhunés seksuale qé shpesh u referohen
grave. Né emér té respektit pér personin
ne nuk mund té rrimé pa denoncuar kul-
turén e gjeré hedoniste dhe komerciale, e
cila nxit shfrytézimin sistematik té seksua-
litetit, duke shkaktuar qé edhe vajza
shumeé té reja té bien né qarget e korrup-
sionit dhe té detyrohen gé t'i shesin trupat
e tyre. Pérballé njé perversioni té till¢, ¢faré
vlerésimi t& madh meritojné graté qé, me
njé dashuri heroike pér fémijét e tyre, va-
zhdojné njé shtatzani qé nis nga padrejté-
sia e marrédhénieve seksuale té kryera me
forcé; dhe kjo, jo vetém né mjedisin e mi-
zorive qé fatkegésisht ndodhin né kontek-
ste té luftés (ende aq té shpeshta né bot¢),
por edhe né situatat e mirégenies dhe
pages, shpesh té korruptuar nga njé kul-
turé e lejimit hedonist, ku lulézojné mé té

lehté trendet e maskilizmit agresiv. Né ku-
shte té tilla, zgjedhja e abortit, e cila (edhe
pse mbetet gjithmoné njé mékat i réndé)
para se té jeté njé pérgjegjési e grave, éshté
njé krim qé duhet t'i atribuohet burrave
dhe bashképunimit té mjedisit rrethues.

[Njé apel i pérzemert]

6. Falénderimi im ndaj grave béhet ké-
shtu njé apel i pérzemért qé nga té gjithé, ve-
canérisht nga shtetet dhe institucionet
ndérkombétare, do té kryhet gjithcka éshté
e nevojshme qé graté té rifitojné respektin
e ploté pér dinjitetin e tyre dhe pér rolin e
tyre. Né kété drejtim, uné duhet té shpreh
admirimin tim pér graté me vullnet té
miré, té cilat jané pérkushtuar pér té
mbrojtur dinjitetin e gjendjes femérore
duke luftuar pér té fituar té drejtat theme-
lore sociale, ekonomike dhe politike, dhe
gé u déftuan té guximshme né njé kohé
kur angazhimi i tyre konsiderohej njé akt
rebelimi, shenjé e mungesés sé feminitetit,
njé manifestim i ekzibicionizmit, dhe
madje edhe njé mékat!

Si¢c kam shkruar né Mesazhin pér Ditén

Botérore té Pages té vitit 1995, duke shikuar
procesin e madh té ¢lirimit té grave, mund
té thuhet se «kjo ka gené njé ecje e véshtiré
dhe komplekse dhe, nganjéheré, jo pa ga-
bime, por né thelb pozitive, edhe pse ende
e papérfunduar, pér shkak té pengesave té
shumta, té cilat géndrojné né vende té
ndryshme té botés, pengojné graté qé té
njihen, té respektohen dhe té vlerésohen
né dinjitetin e tyre té vecanté» (n. 4).

Ne duhet té vazhdojmé né kété rruge!
Por uné jam i bindur se sekreti pér té arri-
tur pérparimin e shpejté né respektimin e
ploté té grave dhe té identitetit té tyre pér-
fshin jo vetém ankesén, megjithése té
nevojshme, kundér diskriminimit dhe pa-
drejtésive, por e, mbi té gjitha, njé projekt
efektiv dhe i shndritur i promovimit, i cili
pérfshin té gjitha fushat e jetés femérore:
duke filluar nga njé vetédije e pértériré dhe
universale e dinjitetit té grave. Né njohjen e
ndérgjegjes, pavarésisht ndikimeve té
shumta historike, na sjell veté arsyeja, e
cila kupton ligjin e Hyjit té gdhendur né
zemrén e ¢do njeriu. Por éshté mbi té gjitha
Fjala e Zotit gé na lejon té kuptojmé qarté
bazén antropologjike, rrénjésore té dinjitetit

té gruas, duke na e zbuluar né planin e Pe-
réndisé pér njerézimin.

[Burré e grua plotésohen nga njéri tje-
tri]

7. Mé lejoni pra, motra té dashura, qé ta
meditoj pérséri, sé bashku me ju, pjesén
madhéshtore té Shkrimit Shenjt, e cila pa-
raget krijimin e njeriut. Kjo faqe biblike
thoté aq shumé pér dinjitetin tuaj dhe pér
misionin tuaj né boté. Libri i Zanafillés flet
pér krijimin né ményré sintetike dhe me
gjuhé poetike dhe simbolike, por thellé-
sisht té vérteté: "Hyji e krijoi njeriun sipas
shémbélltyrés sé tij; né imazhin e Perén-
disé ai e krijoi: mashkull dhe femér i krijoi"
(Zan 1,27). Akti krijues i Zotit zhvillohet
sipas njé projekti té sakté. Sé pari, thuhet
se njeriu éshté krijuar "né imazhin dhe
ngjashmériné e Peréndisé" (krh. Zan 1,26).
Kjo shprehje e bén menjéheré té qarté ve-
coriné e njeriut né lidhje me gjithé punén e kri-
jimit. Mé pas thuhet se ai, qé nga fillimi,
éshté krijuar si "mashkull dhe femér" (Zan
1,27). Veté Shkrimi siguron interpretimin
e kétij fakti: njeriu, edhe pse ishte i rre-

thuar nga krijesat e panumeérta té botés sé
dukshme, kupton se éshté i vetém (krh
Zan 2,20). Peréndia ndérhyn pér ta nxjerré
nga kjo situaté vetmie: «Nuk éshté miré gé
njeriu té jeté vetém; uné do t'i béj njé ndihmé
qé t'i pérgjajé atij» (Zan 2,18). Prandaj, né
krijimin e gruas, éshté gdhendur qé nga
fillimi parimi i ndihmés: ndihmé - véreni
miré - jo e njéanshme, por reciproke. Gruaja
éshté plotésuese e burrit, ashtu si edhe
burri éshté plotésuesi i gruas: gruaja dhe
burri plotésojné njéri-tjetrin. Feminiteti tre-
gon karakterin "njerézor", ashtu si masku-
liniteti, por me njé ményré té vepruari té
ndryshme dhe plotésuese.

Kur Zanafilla flet pér "ndihmé", nuk i
referohet vetém fushés sé veprimit, por
edhe asaj té genies. Feminiteti dhe masku-
liniteti jané plotésues mes tyre, jo vetém
nga piképamja fizike dhe psikike, por edhe
ontologjike. Vetém falé dualitetit t& "ma-
shkullores" dhe té "femérores" "njeriu" rea-
lizohet plotésisht.

[Njé mision i pérbashkét]

8. Pas krijimit té njeriut mashkull dhe
femér, Peréndia u thoté té dyve: "Mbushni
tokén dhe nénshtrojeni até" (Zan 1,28). Jo
vetém Zoti ua jep fuqiné pér té nxjerré né
drité fémijét pér té pérjetésuar racén njeré-
zore, por edhe ua beson tokén si njé detyré,
qé té angazhohen t'i pérdorin burimet e saj né
ményré té pérgjegjshme. Njeriu, duke qené i
arsyeshém dhe i liré, thirret pér té transfor-
muar fytyrén e tokés. Né kété detyré, e cila
éshté njé puné esenciale e kulturés, si burri
ashtu edhe gruaja kané pérgjegjési té bara-
barté gé nga fillimi. Duke gené té thirrur
pér njé reciprocitet bashkéshortor dhe té
frytshém, dhe duke pranuar detyrén e tyre
té pérbashkét pér té ushtruar sundimin
mbi toké, gruaja dhe burri nuk gjenden as
né njé barazi statike dhe té padiferencuar,
as né njé ndryshim té pashmangshém dhe
konfliktual: marrédhénia e tyre mé e na-
tyrshme, e cila korrespondon me Planin e
Zotit, éshté "uniteti i té dyve", pra njé «uni-
dualitet» né marrédhénie, qé secilit i mun-
déson té pérjetojé marrédhénien e vet

ndérpersonale dhe reciproke si njé dhuraté
qé té pasuron dhe té bén mé pérgjegjés.

Prej kétij "uniteti té té dyve" besohet nga
Hyji jo vetém vepra e lindjes dhe e jetés sé
familjes, por edhe veté ndértimi i historisé.
Nése gjaté Vitit Ndérkombétar té Familjes,
té mbajtur né vitin 1994, u pérqendrua vé-
mendja mbi gruan si néné, me rastin e Kon-
ferencés sé Pekinit [1995] éshté miré gé té
béhemi té vetédijshém pér kontributin e
shuméllojshém qé gruaja ia dhuron jetés sé
shogérive dhe kombeve té téra. Ky éshté
njé kontribut i njé natyre shpirtérore dhe
kulturore, para sé gjithash, por edhe socio-
politik dhe ekonomik. Me té vérteté, éshté
shumé i madh borxhi qé sektoré té ndry-
shém té shoqgérisé, shtetet, kulturat kom-
bétare dhe, né fund té fundit, pérparimi i
té gjithé racés njerézore kané ndaj kontri-
butit té grave!

[Gruaja dhe pérparimi i vérteté]
9. Zakonisht, pérparimi vlerésohet sipas
kategorive shkencore dhe teknike; dhe

madje edhe nga kjo piképamje kontributi
i grave nuk mungon. Sidoqofté, ky nuk

éshté dimensioni i vetém i progresit, madje
as nuk éshté ai kryesor. Mé i réndésishém
éshté dimensioni social dhe etik, i cili pérfshin
marrédhéniet njerézore dhe vlerat shpirté-
rore: né kété dimension, qé shpesh zhvi-
llohet né njé ményré gé s'bie né sy, duke
filluar me marrédhéniet e pérditshme mes
njerézve, sidomos brenda familjes, éshté
pikérisht "gjeniu [ose gjenialiteti] i gruas" sé
cilés shogéria i éshté kryesisht borxhli.
Né lidhje me kété, do té doja té shpreh
mirénjohjen e vecanté pér graté e anga-
zhuara né fusha té ndryshme té punés sé ar-
simit, edhe pértej familjes: kopshte pér
fémijét, shkolla, universitete, agjencité e
shérbimeve sociale, famullité, shoqatat
dhe lévizjet. Kudo ka nevojé pér njé puné
formuese, mund té shihet gatishméria e
madhe e grave qé angazhohen né marré-
dhéniet njerézore, sidomos né shérbim té
mé té dobtéve dhe mé té pambrojturve. Né
kété puné ato shfaqin njélloj amésiné afek-
tive, kulturore dhe shpirtérore, me té vér-
teté té pacmueshme pér ndikimin qé ka né
zhvillimin e personit dhe pér té ardhmen
e shogérisé. Dhe si té mos pérmendim dé-
shminé e kaq shumé grave katolike dhe e

shumé bashkésive fetare té grave né kon-
tinente té ndryshme: ato e kané béré arsi-
min, sidomos té vajzave dhe djemve,
shérbimin e tyre kryesor. Si nuk mund té
mendoj me mirénjohje pér té gjitha graté
qé kané punuar dhe vazhdojné té punojné
né shéndetési, jo vetém né institucionet
shéndetésore shumé té organizuara, por
edhe né rrethana shumé té pasigurta, né
vendet mé té varfra té botés, duke dé-
shmuar gatishméri qé shpesh i con né
martirizim?

[Té zbulohet “gjeniu’ i gruas”|

10. Prandaj uné shpresoj, motra fort té
dashura, gé do té reflektohet me kujdes
mbi temén e "gjeniut té gruas", jo vetém
pér té njohur né té tiparet e njé synimi t&é
vecanté té Hyjit, g¢ duhet té pranohet dhe
té nderohet, por edhe pér t'ia béré gruas
mé shumé hapésiré né té gjithé jetén sho-
gérore, si dhe né jetén kishtare [...]. Né li-
dhje me kété subjekt uné veté e kam
trajtuar gjerésisht né Letrén apostolike Mu-
lieris dignitatem, botuar né vitin 1988 ... I
ftoj meshtarét qé té reflektojné mbi rolin e

réndésishém qé luan né jetén e tyre gruaja,
si néné, si motér dhe si bashképunétore né
jetén apostolike. Ky éshté njé tjetér dimen-
sion - ndryshe nga bashkéshortja, por gji-
thashtu e réndésishme - e asaj "ndihme" qé
gruaja, sipas Zanafillés, éshté e thirrur pér
t'ia dhéné burrit.

Kisha e sheh né Mariné shprehjen mé té
larté té "gjeniut feméror" dhe gjen né Té
njé burim frymézimi té pashterrshém.
Maria e quajti veten "shérbétorja e Zotit"
(Lk 1,38). Duke iu bindur Fjalés sé Perén-
disé ajo ka pranuar thirrjen e saj té privi-
legjuar, por absolutisht jo té lehté, si grua
dhe néné e familjes sé¢ Nazaretit. Duke u
véné né shérbim té Peréndisé, ajo gjitha-
shtu e vendosi veten né shérbim té nje-
rézve: njé shérbim dashurie. Pikérisht ky
shérbim lejoi qé ajo té kuptojé né jetén e saj
pérvojén e njé "mbretérie" misterioze, por
autentike. Jo rastésisht ajo thirret si "Mbre-
téresha e giellit dhe e tokés". Késhtu e thé-
rret gjithé bashkésia e besimtaréve; shumé
kombe dhe popuj e thérrasin até "Mbreté-
reshé". "Mbretérimi" i saj éshté té shérbejé!
Shérbimi i saj éshté "té mbretérojé"!

Késhtu, duhet té kuptohet autoriteti si

né familje ashtu edhe né shoqéri dhe né
Kishé. E "mbretérimi" éshté zbulesa e thi-
rrjes themelore té personit, si i krijuar né
"imazhin" e Atij qé éshté Zoti i giellit dhe i
tokés; njeriu i thirrur pér té gené né Kri-
shtin bir i tij i adoptuar. Njeriu éshté kri-
jesa e vetme né toké «qé Hyji e donte pér
veten e saj», dhe «qé nuk mund té gjejé
plotésisht vetveten, pérvecse népérmjet njé
dhurimi té singerté té vetvetes» (Koncili
Vatik. I, Gaudium et spes, n. 24).

Mu né kété gjé géndron "mbretérimi"
amnor i Marisé. Megé ajo u bé me téré qe-
nien e saj, njé dhuraté pér Birin, ajo béhet
edhe dhuraté pér bijté dhe bijat e njerézimit.
Ajo zgjon besimin e thellé té atyre qé kthe-
hen tek ajo pér té fituar drejtimin népér
shtigjet e véshtira té jetés tek fati i tyre pér-
fundimtar dhe transhendent. Drejt kétij
qgéllimi pérfundimtar té gjithé vijné pérmes
fazave té thirrjes sé tyre, njé géllim qgé
orienton angazhimin me kalimin e kohés
si té burrit ashtu edhe té gruas.

[Barazia e dinjitetit dhe dallim rolesh]

11. Nése shérbimi béhet me liri, me re-
ciprocitet dhe me dashuri, ai shpreh
"mbretérimin" e vérteté té njeriut; dhe né
kété perspektivé shérbimi mund té prano-
hen, por pa pasoja negative pér gruan, edhe
njé larmi té rolesh, pér aq sa kjo shumélloj-
shméri nuk éshté rezultat i vendosjes arbi-
trare, por rrjedh nga vecantité e genies
mashkullore dhe femérore. Eshté njé ¢é-
shtje gé ka zbatimin e vet specifik edhe
brenda Kishés. Krishti - me zgjedhjen e
liré dhe sovrane, si¢ déshmojné garté Un-
gjilli dhe tradita e vazhdueshme e Kishés
- ua ka besuar vetém burrave detyrén e té
genit njé "ikoné" e fytyrés sé tij si "bari" dhe
"dhéndér" té Kishés népérmjet ushtrimit té
meshtarisé; por kjo nuk zvogélon rolin e
gruas, ashtu si¢ nuk zvogélon até té anéta-
réve té tjeré té Kishés, qé nuk jané caktuar
pér shérbesén e shenijté, pasi té gjithé ba-
shkéndajné né ményré té barabarté veté
dinjitetin e "priftérisé sé pérbashkét" né
bazé té Pagézimit. Kéto dallime rolesh, né
fakt, nuk duhet té interpretohet né dritén

23



e kategorive funksionale tipike né shoqé-
rité njerézore, por me kriteret specifike té
ekonomisé sakramentale, d.m.th. té mbaré-
shtimit hyjnor té "shenjave" qé Zoti i zgjo-
dhi lirisht pér t'u béré i pranishém né
mesin e njerézve.

Pér mé tepér, pikérisht né vijén e késaj
ekonomie té shenjave, edhe nése jashté sfe-
rés sakramentale, "feminiteti", i pérjetuar
né modelin sublim té Marisé, nuk éshté mé
pak i réndésishém. Né fakt ekziston bre-
nda "feminitetit" té gruas besimtare, dhe
sidomos té asaj sé "kushtuar", njé 1loj i
"profecisé" specifike (krh. MD n. 29), njé
simbolizém shumé i fuqishém, si njé "iko-
nicitet” [njé gatishméri pér té pérfagésuar]
i cili realizohet plotésisht né Mariné dhe
shpreh miré thelbin e Kishés si bashkési e
shenjtéruar me integritetin e njé "virgjére-
shé" qé té jeté "nusja" e Krishtit dhe "néna"
e besimtaréve. Né kété perspektivé té plo-
tésimit "ikonik" té roleve mashkullore dhe
femérore [sé bashku] sjellin mé miré né
drité dy dimensione themelore té Kishés:
aspekti "Marian" dhe aspekti "apostolik-
Pjetrin" (MD n. 27.).

Nga ana tjetér...priftéria shérbestare

(pra “meshtaria”), sipas Krishtit, «nuk
éshté njé shprehje e sundimit, por e shér-
bimit». Eshté njé detyré urgjente pér Ki-
shén, né veté-rinovimin e saj té pérditshém
né dritén e Fjalés sé Peréndisé, qé ta véré
mé shumé né prové kété pohim mbi shér-
bimin; qofté duke zhvilluar frymén e ba-
shkimit dhe duke nxitur me kujdes té
gjitha ato mjete té pjesémarrjes, qofté né-
pérmjet respektit dhe vlerésimit té ka-
rizmave té panumérta personale dhe té
komunitetit qé Shpirti i Hyjit frymézon pér
ndértimin e bashkésisé sé krishteré dhe né
shérbim té njerézve.

Neé kété fusheé té madhe té shérbimit, hi-
storia e Kishés né kéto dy mijévjecaré, pa-
varésisht nga pengesat e shumta, e ka
njohur me té vérteté "gjenialitetin e gruas",
duke paré qé dolén nga gjiri i saj graté me
madhéshti té jashtézakonshme, té cilat
kané léné gjurmén e madhe dhe té dobi-
shme té tyre né kohé. Mendoj pér radhén
e gjaté té martiréve, shenjtéreshave, misti-
kéve té shquar. Sidomos mendoj pér Shén
Katerinén e Sienés dhe Shén Terezén e
Avilés, té cilave Papa Pali VI ua atribuoi ti-
tullin “mésuese” té Kishés. Dhe si t& mos

kujtojmé shumé gra qé, té shtyra nga be-
simi, u kané dhéné jeté iniciativave me
réndési té jashtézakonshme shogérore né
shérbim sidomos té té varférve? E ardhmja
e Kishés né mijévjecarin e treté me siguri
nuk do té déshtojé té regjistrojé manife-
stime té reja dhe té admirueshme té "gje-
nialitetit feméror".

[Kah e vérteta e ploté rreth gruas)

12. Pra, ju shihni, motra té dashura, sa
arsye ka Kisha pér té déshiruar gé...e vér-
teta e ploté rreth gruas té dalé né drité. Vérteté
duhet té vendoset né dritén e duhur"gje-
nialiteti i gruas", jo vetém duke marré né
konsideraté graté e médha dhe té famshme
gé kané jetuar né té kaluarén ose qé jané
bashkékohése tonat, por edhe ato gra té za-
konshme, té cilat zbulojné talentet e tyre fe-
mérore né shérbim té té tjeréve né jetén e
tyre té pérditshme. Né fakt, gruaja, né
dhurimin e saj pér té tjerét, né jetén e pér-
ditshme, pranon thirrjen e thellé té jetés sé
vet, ajo qé ndoshta mé shumé se burri, e
sheh njeriun, sepse ajo sheh me zemér. Ajo
e sheh até né ményré té pavarur nga si-

26



steme té ndryshme ideologjike apo poli-
tike. Ajo e sheh até né madhéshtiné dhe
kufijté e tij, dhe pérpiget ta takojé dhe ta
ndihmojé até. Késhtu realizohet né historiné
njerézore plani themelor i Krijuesit, dhe
del né pah vazhdimisht né shumélloj-
shmeéri té thirrjeve, bukuria - jo vetém fi-
zike, por sidomos shpirtérore - qé Hyjiika
dhuruar nga fillimi njeriut dhe veganérisht
gruas.

Ftoj bashkésité kishtare pér njé falénde-
rim té pérzemért Krijuesit dhe Shélbuesit
té botés pér dhuratén e njé té mire kaq té
madhe si¢ éshté feminiteti ose misteri i
gruas. Ai, né shprehjet e shumta té tij, i
pérket trashégimisé sé njerézimit dhe té
veté Kishés.

Le té kujdeset Maria, Mbretéresha e da-
shurisé, pér graté dhe misionin e tyre né
shérbim té njerézimit, té paqges, dhe pér-
hapjes sé Mbretérisé s¢ Peréndisé!

Me bekimin tim. Nga Vatikani, 29 ger-

shor 1995, Solemniteti i Shenjtoréve Pjetri
dhe Pali.

Nga Letra apostolike
«Mulieris dignitatem»

Mbi dinjitetin e gruas (1988)
[Personi - Bashkimi - Dhurata]

7. Duke depértuar me mendim né
térésiné e pérshkrimit té Zanafillés 2,18-25,
dhe duke e interpretuar até né dritén e té
vértetés mbi shémbéllimin dhe pérngja-
simin me Hyjin (krh. Zan 1,26-27), mund
té kuptojmé edhe mé plotésisht se né ¢faré
géndron karakteri personal i genies njerézore,
falé té cilit té dy - burri dhe gruaja - jané
té ngjashém me Hyjin. Né té vérteté, ¢do
njeri éshté né shémbélltim té Hyjit si
krijesé racionale dhe e liré, e afté ta njohé
dhe ta dojé Até. Vec késaj, lexojmé se
njeriu nuk mund té ekzistojé “vetém” (krh.
Zan 2,18); mund té ekzistojé vetém si “njési
e dy vetéve”, dhe pra né marrédhénie me njé
person tjetér njerézor. Béhet fjalé pér njé
marrédhénie té ndérsjellé: té burrit ndaj
gruas dhe té gruas ndaj burrit. Té genit
person né shémbéllim dhe pérngjasim té

Hyjit, pra, do té thoté edhe njé ekzistencé
né marrédhénie, né lidhje me “unin” tjetér.
Kjo i paraprin vetézbulesés pérfundimtare
té Hyjit njini e trini: njési e gjallé né
bashkésiné e Atit, té Birit dhe té Shpirtit
Shenit.

Neé fillim té Biblés kété nuk e dégjojmé
ende té thuhet drejtpérdrejt. Krejt Besé-
lidhja e Vjetér éshté sidomos zbulesé e sé
vértetés né lidhje me njininé dhe njésiné e
Hyjit. Né kéte té vérteté themelore mbi
Hyjin Besélidhja e Re do ta fusé zbulesén
e misterit té pakuptueshém té jetés intime
té Hyjit. Hyji, i cili lejon qé njerézit ta
njohin népérmjet Krishtit, éshté njési né
Trini: éshté njési né bashkési. Né kété
ményré hidhet njé drité e re edhe mbi até
pérngjasim dhe shémbéllim té njeriut me
Hyjin, pér té cilin flet Libri i Zanafillés. Fakti
se njeriu, i krijuar burré e grua, éshté
shémbéllim i Hyjit nuk do té thoté vetém
se secili prej tyre individualisht éshté i
ngjashém me Hyjin, si genie racionale dhe
e liré. Do té thoté edhe se burri dhe gruaja,
té krijuar si “njési e dy vetéve” né njeré-
zimin e pérbashkét, jané té thirrur gé té
jetojné njé bashkési dashurie dhe né kété

ményré té pasqyrojné né boté bashkésiné
e dashurisé gé éshté né Hyjin, pér té cilén
tri Vetat duhen né misterin intim té sé
vetmes jeté hyjnore. Ati, Biri dhe Shpirti
Shenjt, nj¢ Hyj i vetém pér njésiné e
hyjnisé, ekzistojné si persona prej marré-
dhénieve té pashqyrtueshme hyjnore.
Vetém né kété meényré béhet e kup-
tueshme e vérteta se Hyji né vetvete éshté
dashuri (krh. 1 Gjn 4,16).

Shémbéllimi dhe pérngjasimi i njeriut me
Hyjin, i krijuar si burré e grua (pér
analogjiné qé mund té mendohet mes
Krijuesit dhe krijesés), shpreh edhe “njeé-
siné e dy vetéve” né njerézimin e pérba-
shkét. Kjo “njési e dy vetéve”, qé éshté
shenjé e bashkimit ndérpersonal, tregon se
né krijimin e njeriut éshté pérfshiré edhe
njéfaré ngjashmérie e bashkésisé hyjnore
(“communio”). Ky pérngjasim &éshté pér-
fshiré si cilési e t€ genit personal té té dyve,
té burrit dhe té gruas, dhe njékohésisht si
njé thirrje e njé detyré. Né shémbéllimin
dhe né pérngjasimin me Hyjin, qé gjinia
njerézore mban né vetvete qé prej “filli-
mit”, éshté rrénjosur themeli i krejt “ethos”-
it njerézor: Besélidhja e Vjetér dhe ajo e Re

do ta zhvillojné kété “ethos”, kulmi i té cilit
éshté urdhérimi i dashurisé®.

Né “njésiné e dy vetéve” burri dhe
gruaja jané té thirrur qé prej fillimit jo
vetém qé té ekzistojné “prané njéri-tjetrit”
apo “sé bashku”, por edhe jané té thirrur
té ekzistojné né ményré té ndérsjellé “pér njéri-
tietrin”.

Késhtu shpjegohet edhe domethénia e
asaj “ndihme”, pér té cilén flitet né Librin
e Zanafillés (Zan 2,18-25): “Do t'ia béj njé
ndihmé qé t'i pérngjajé”. Konteksti biblik
lejon gé ta marrim edhe né kuptimin se
gruaja duhet “ta ndihmojé” burrin - dhe
nga ana e tij ky duhet ta ndihmojé gruan -
para sé gjithash pér shkak té faktit se té dy
kuptimi, i lejon njérit dhe tjetrés qé ta
zbulojné gjithmoné dhe pérséri, si edhe ta
pohojné kuptimin e térésishém té nje-
rézimit té tyre. Eshté e lehté té kuptojmé se
- né kété plan themelor - béhet fjalé pér njé
“ndihmé” nga té dyja anét dhe pér njé “ndih-
mé” té ndérsjellé. Njerézim do té thoté
thirrje né bashkimin ndérpersonal. Teksti
i Zanafillés 2,18-25 tregon se martesa éshté
pérmasa e paré dhe, né njéfaré kuptimi,

themelore e késaj thirrjeje. Por nuk éshté e
vetmja. Krejt historia e njeriut mbi toké
realizohet brenda késaj thirrjeje. Né bazé
té parimit té té genit né ményré té ndér-
sjellé “pér” tjetrin, né “bashkésiné” ndér-
personale, zhvillohet né kété histori
integrimi né veté njerézoren, té dashur prej
Hyjit, ajo qé éshté “mashkullore” dhe ajo gé
éshte “femérore”. Tekstet biblike, duke
filluar prej Zanafillés, vazhdimisht na
mundésojné té rigjejmé tokén né té cilén i
ka rrénjét e vérteta mbi njeriun, tokén e
géndrueshme dhe té pacenueshme né mes
té shumé ndryshimeve té ekzistencés
njerézore.

Kjo e vérteté i pérket edhe historisé sé
shpétimit. Né lidhje me kété, éshté veca-
nérisht domethénése njé shprehje e
Koncilit IT té Vatikanit. Né kapitullin mbi
“bashkésiné e njerézve” té Kushtetutés
baritore Gaudium et spes, lexojmé: «Zotéria
Jezus, kur i lutet Atit qé “té gjithé té jené
njé gjé e vetme” (Gjn 17,21-22), duke na
véneé pérpara horizonte té paarritshme pér
arsyen njerézore, na ka sugjeruar njéfaré
ngjashmérie mes bashkimit té Vetave
hyjnore dhe bashkimit té bijve té Hyjit né

té vértetén dhe né dashuriné. Kjo ngjash-
méri tregon se njeriu, i cili né toké éshté e
vetmja krijesé té cilén Hyji e ka dashur pér
vetveten, nuk mund ta rigjejé plotésisht
veten e vet, pérvecse népérmjet njé dhuri-
mi té singerté té vetvetes» [GS 24].

Me kéto fjalé teksti konciliar e paraqget
né ményré té pérmbledhur térésiné e té
vértetés mbi burrin dhe gruan - e vérteté
qé pérvijohet qysh né kapitujt e paré té
Librit té Zanafillés - ashtu si veté struktura
mbartése e antropologjisé biblike dhe té
krishteré. Njeriu - si burré ashtu edhe grua
- éshté e vetmja qenie mes krijesave té botés
sé dukshme gé Hyji Krijues “e ka dashur pér
veten e vet”: pra, éshté njé person. Té genit
person do té thoté: té priresh nga realizimi
i vetvetes (teksti konciliar flet pér “rigje-
tje”), q¢ nuk mund té kryhet pérvecse
“népérmjet njé dhurimi té singerté té vetvetes” .

Model i kétij interpretimi té personit
éshté veté Hyji si Trini, si bashkési Vetash.
Té thuash se njeriu éshté krijuar né
shémbéllim dhe pérngjasim té kétij Hyji do
té thoté edhe se njeriu éshté i thirrur té
ekzistojé “pér” té tjerét, té behet dhuraté.

Kjo i pérket cdo genieje njerézore, qofté

grua qofté burrg, té cilét e aktualizojné kété
né vecantiné e njérés dhe tjetrit. Brenda
kétij meditimi rreth dinjitetit dhe thirrjes
sé gruas, kjo e vérteté mbi genien njerézore
pérbén pikénisjen e domosdoshme. Edhe Libri
i Zanafillés lejon té dallohet, si njé skicé e
paré, ky karakter martesor i marrédhénies
mes personave, mbi terrenin e té cilés do
té zhvillohet, nga ana e saj, e vérteta mbi
amésing, si edhe ajo mbi virgjéring, si dy
pérmasa té vecanta té thirrjes sé gruas né
dritén e Zbulesés hyjnore. Kéto dy
pérmbaijtje do ta gjejné shprehjen e tyre mé
té larté né ardhjen e “plotésisé sé kohés”
(krh. Gal 4,4) né figurén e “gruas” sé
Nazaretit: Néné-Virgjér.

* % %

[Dhurata e nuses]

27. Koncili I i Vatikanit ka pértériré né
Kishé vetédijen e universalitetit té pri-
ftérisé. Né Besélidhjen e Re ka vetém njé fli
dhe vetém njé Prift: Krishti. Né kété priftéri
té vetme marrin pjesé té gjithé té pagézuarit, si
burrat ashtu edhe graté, pasi duhet “ta
kushtojné trupin e tyre si fli té gjallg, té

shenjté e té pélqgyeshme Hyjit (krh. Rom
12,1), ta déshmojné né ¢do vend Krishtin
dhe, t'i japin pérgjigje gjithsecilit qé kérkon
arsyen e shpresés qé éshté né ta” (krh. 1 Pjt
3,15)” [LG 10]. Pjesémarrja universale né
fliné e Krishtit, né té cilén Shélbuesi ia ka
kushtuar Atit téré botén, dhe, né vecanti,
njerézimin, bén gé té gjithé né Kishé té jené
“mbretéri priftérinjsh” (Zb 5,10; krh. 1 Pjt
2,9), pra té marrin pjesé jo vetém né
misionin priftéor, por edhe né até profetik
dhe mbretéror té Krishtit Mesi. Veg késaj,
kjo pjesémarrje pércakton bashkimin
organik té Kishés, si Popull i Hyjit, me
Krishtin. Né té shprehet njékohésisht
“misteri i madh” i Letrés drejtuar Efesianéve:
Nusja e bashkuar me Dhéndrin e vet; e
bashkuar sepse jeton prej jetés sé tij; e
bashkuar, sepse merr pjesé né misionin e
tij té trefishté (tria munera Christi); né njé
ményré té tillé gé t'i pérgjigjet me njé
“dhuraté té singerte” té vetvetes dhuratés
sé patregueshme té dashurisé sé Dhéndrit,
shélbuesit té botés. Kjo u pérket té gjithéve
né Kishé, si grave ashtu edhe burrave, dhe
u pérket natyrisht edhe atyre qé jané
pjesémarrés té “priftérisé shérbestare [pra

meshtarisé]”, qé ka karakterin e shérbimit.
Né fushén e “misterit t¢ madh” té Krishtit
dhe té Kishés té gjithé jané té thirrur té
pérgjigjen - si njé nuse - me dhuratén e
jetés sé tyre ndaj dhuratés sé patregue-
shme té dashurisé sé Krishtit, qé, si
shélbues i botés, éshté 1 vetmi Dhéndér i
Kishés. Né “priftériné mbretérore”, qé
éshté e universale, shprehet njékohésisht
dhurata e Nuses.

Kjo ka njé réndési themelore pér ta kuptuar
Kishén né thelbin e vet, duke shmangur qé
t'i vishen Kishés - edhe né té genit e saj
“institucion” i pérbéré prej geniesh njeré-
zore dhe i pérfshiré né histori - kritere
kuptimi dhe gjykimi qé nuk i pérkasin
natyrés sé saj. Edhe pse Kisha ka njé
strukturé “hierarkike”, megjithaté kjo
strukturé ka si synim té vetin shenjtérimin
e gjymtyréve té Krishtit. Shenjtéria pastaj
matet sipas “misterit t€¢ madh”, né té cilin
Nusja i pérgjigjet me dhuratén e dashurisé
dhuratés sé¢ Dhéndrit, dhe kété e bén “né
Shpirtin Shenjt”, sepse “dashuria e Hyjit u
ndikua né zemrat tona me ané té Shpirtit
Shenjt gé na u dhurua” (Rom 5,5). Koncili
IT i Vatikanit, duke pérforcuar mésimin e

gjithé tradités, ka kujtuar se né hierarkiné
e shenjtérisé pikérisht “gruaja”, Maria e
Nazaretit, éshté “figuré” e Kishés. Ajo “u
paraprin” té gjithéve né rrugén drejt
shenjtérisé; né personin e saj “Kisha ka
arritur pérsosméring, me té cilén ekziston
e panjollé dhe e parrudhé” (krh. Ef 5,27)”
[LG 63, 65]. Né kété kuptim mund té
thuhet se Kisha éshté njékohésisht “maria-
ne” dhe “apostoliko-pjetrore”.

Né historiné e Kishés, gé né kohét e
para - prané burrave - kishte edhe shumé
gra, pér té cilat pérgjigjja e Nuses ndaj
dashurisé shélbuese té Dhéndrit merrte
forcé té ploté shprehése. Si té parat shohim
ato gra, qé personalisht e kishin takuar
Kishtin, e kishin ndjekur dhe, pas largimit
té tij, s€¢ bashku me apostujt “nuk mungo-
nin né lutje” né ¢cenakullin e Jerusalemit
deri ditén e Rréshajés. Até dité Shpirti
Shenijt foli népérmjet “bijve dhe bijave” té
Popullit té¢ Hyjit, duke pérmbushur kum-
timin e Joelit profet (krh. Vap 2,17). Ato
gra, dhe mé pas edhe té tjera, gené pjesé
aktive dhe té réndésishme né jetén e Kishés sé
paré, né ndértimin qé prej themeleve té
bashkésisé sé paré té krishteré - dhe

bashkésive té mévonshme - népérmjet
karizmave dhe shérbimit té tyre shuméformésh.
Shkrimet apostolike shénojné emrat e tyre,
si Feba, “diakoneshé e Kenhreut” (krh.
Rom 16,1), Priska grua e Akuilés (krh. 2
Tim 4,19), Evodia dhe Sintika (krh. Fil 4,2),
Maria, Trifena, Persida, Trifoza (krh. Rom
16,6.12). Apostulli flet pér “mundimet” e
tyre pér Krishtin, dhe kéto tregojné fushat
e ndryshme té shérbimit apostolik té
Kishés, duke filluar prej “kishés shté-
piake”. Né té vérteté, né té “feja e ciltér”
kalon prej nénés te bijté dhe nipat, sikurse
ndodhi né shtépiné e Timoteut (krh. 2 Tim
1,5).

E njéjta gjé pérséritet gjaté shekujve, nga
breznia né brezni, si¢ tregon historia e
Kishés. Né té vérteté, Kisha, duke mbrojtur
dinjitetin e gruas dhe thirrjen e saj, ka
shprehur nderim e mirénjohje pér ato qé -
besnike ndaj Ungjillit - né ¢do kohé kané
marré pjesé né misionin apostolik té té
gjithé Popullit té Hyjit. Béhet fjalé pér
shenjte martire, pér virgjéra, pér néna
familjesh, gé me guxim e kané déshmuar
fené e tyre dhe duke edukuar bijté e tyre
né shpirtin e Ungjillit, kané pércuar fené

dhe traditén e Kishés.

Né ¢do epoké dhe né ¢do vend gjejmé
shumé gra “té pérsosura” (krh. Fu 31,10),
gé - pavarésisht prej pérndjekjeve, véshti-
résive dhe diskriminimeve - kané marré
pjesé né misionin e Kishés. Mjafton té
pérmendim kétu Monikén, nénén e
Agustinit, Makrinén, Olgén e Kievit,
Matildén e Toskanés, Edvixhin e Slisisé
dhe Edvixhin e Krakovias, Elizabetén e
Turingjisé, Brixhidén e Suedisé, Zhan
d’Arkén, Rozén e Limés, Elizabeta Setonin
dhe Meri Uardin.

Déshmia dhe veprat e grave té krishtera
kané pasur njé ndikim té madh né jetén e
Kishés, sikurse edhe né até té shoqérisé.
Edhe né prani té diskriminimeve té médha
shogérore graté e shenjta kané vepruar né
“ményré té liré”, té pérforcuara prej
bashkimit té tyre me Krishtin. Njé bashkim
dhe liri e tillé e rrénjosur né Hyjin
shpjegojné, pér shembull, veprén e madhe
té Shenjtes Kateriné nga Siena né jetén e
Kishés dhe té Shenjtes Terezé té Jezusit né
até murgjérore.

Edhe né ditét tona Kisha nuk resht sé
pasuruari me déshminé e shumé grave qé

realizojné thirrjen e tyre né shenjtéri. Graté
e shenjta jané njé mishérim i idealit
feméror, por jané edhe njé model pér té
gjithé té krishterét, njé model i “sequela
Christi” (“ndjekjes sé& Krishtit”), njé
shembull se si Nusja duhet t'i pérgjigjet me
dashuri dashurisé sé¢ Dhéndrit.

* k* *

[Profetizmi i gruas: “ajo qé merr
dashuriné, pér té dashur edhe veté nga ana
e saj”]

29. Pjesa qé kemi marré nga Letra
drejtuar Efesianéve (Ef 5,21-33), né té cilén
marrédhénia mes Krishtit dhe Kishés
paragitet si lidhje mes Dhéndrit e Nuses, i
referohet edhe institucionit té martesés
sipas fjaléve té Librit té Zanafillés (krh. Zan
2,24). Ajo e bashkon té vértetén mbi
martesén si sakrament té paré me krijimin
e burrit dhe té gruas né shémbéllim e
pérngjasim me Hyjin (krh. Zan 1,27; 5,1).
Falé krahasimit domethénés qé gjendet né
Letrén drejtuar Efesianéve fiton qartési té
ploté ajo gé vendos pér dinjitetin e gruas qofté
para syve té Hyjit, Krijues dhe Shélbues,

qgofté para syve té njeriut: t& burrit dhe té
gruas. Né themelin e planit té amshuar té
Hyjit, gruaja éshté ajo né té cilén rendi i
dashurisé sé botés sé krijuar té personave
gjen tokén pér rrénjén e vet té paré. Rendi
i dashurisé i pérket jetés intime té veté
Hyijit, jetés trinitare. Né jetén intime té
Hyjit, Shpirti Shenjt éshté hipostaza
personale e dashurisé. Népérmjet Shpirtit,
Dhuratés sé pakrijuar, dashuria béhet njé
dhuraté pér personat e krijuar. Dashuria, gé
éshté prej Hyjit, u komunikohet krijesave:
“dashuria e Hyjit u ndikua né zemrat tona
me ané té Shpirtit Shenjt qé na u dhurua”
(Rom 5,5).

Thirrja né ekzistencé e gruas prané
burrit (“njé ndihmé qé t'i pérngjajé”: Zan
2,18) né “njésiné e dy vetéve” ofron né
botén e dukshme té krijesave kushte té
vecanta qé “dashuria e Hyjit té ndikohet
né zemrat” e genieve té krijuara né
shémbéllim té tij. Nése autori i Letrés
drejtuar Efesianéve e quan Krishtin Dhéndér
dhe Kishén Nuse, ai, né ményré té
térthorté, me kété analogji pohon té
vértetén mbi gruan si nuse. Dhéndri éshté ai
qé do. Nusja: éshté ajo gé merr dashuriné, pér

té dashur edhe veté nga ana e saj.

Pjesa e Zanafillés - e rilexuar né dritén e
simbolit martesor té Letrés drejtuar Efesia-
néve - na mundéson té dallojmé njé té
vérteté qé duket se vendos né ményré
thelbésore ¢éshtjen e dinjitetit té gruas dhe,
mé pas, edhe até té thirrjes sé saj: dinjiteti i
gruas matet prej rendit té dashurisé, qé thel-
bésisht éshté rend drejtésie dhe dashurie
[Sh. Agustini, Trin., L. VIIL,vii-x].

Vetém personi mund t'i dojé té tjerét dhe
vetém personi mund té duhet prej té tjeréve.
Ky éshté njé pohim, para sé gjithash, me
natyré ontologjike, prej té cilit rrjedh pastaj
njé pohim me natyré etike. Dashuria éshté
njé kérkesé ontologjike dhe etike e personit.
Personi duhet té duhet prej té tjeréve, pasi
vetém dashuria i pérgjigjet asaj qé personi
éshté. Késhtu shpjegohet urdhri i dashurisé, i
njohur gé né Besélidhjen e Vjetér (krh. Lp
6,5; Lev 19,18) dhe i véné prej Krishtit né
veté gendrén e “ethos”-it ungjillor (krh. Mt
22,36-40; Mk 12,28-34). Késhtu shpjegohet
edhe ajo parési e dashurisé e shprehur prej
fjaléve té Palit né Letrén drejtuar
Korintianéve: “mé e madhja éshté dashuria”
(krh. 1 Kor 13,13).

Nése nuk mbajmé parasysh kété rend
dhe kété parési, nuk mund t'i jepet njé
pérgjigje e ploté dhe e pérshtatshme pye-
tjes mbi dinjitetin e gruas dhe mbi thirrjen
e saj. Kur themi se gruaja éshté ajo gé merr
dashuri pér té dashur edhe ajo veté nga
ana e saj, nuk nénkuptojmé vetém dhe
para sé gjithash marrédhénien specifike
bashkéshortore té martesés. Nénkuptojmé
dicka mé universale, t& mbéshtetur né veté
faktin e té genit grua né térésiné e marré-
dhénieve ndérpersonale, qé né ményrat
mé té ndryshme e strukturojné bashké-
jetesén dhe bashképunimin mes perso-
nave, burrave dhe grave. Né kété kontekst,
té gjeré dhe té larmishém, gruaja paraqet njé
vleré té vecanté si person njerézor dhe, né té
njéjtén kohég, si ai person konkret, pér faktin
e té genit té saj femér. Kjo gjé i pérket té
gjitha grave dhe secilés prej tyre, pava-
résisht prej kontekstit kulturor né té cilén
secila gjendet dhe prej karakteristikave
shpirtérore, psikike dhe trupore, si, pér
shembull, mosha, arsimi, shéndeti, puna,
té genit e martuar apo beqare.

Pjesa e Letrés drejtuar Efesianéve qé po
shqyrtojmé na lejon té mendojmé pér

njéfaré “profetizmi” té vecanté té gruas né
té genit té saj femér. Analogjia e Dhéndrit
dhe e Nuses flet pér dashuriné me té cilén
¢do njeri éshté i dashur prej Hyjit né
Krishtin, ¢do burré dhe ¢do grua. Megji-
thaté, né kontekstin e analogjisé biblike
dhe né bazé té logjikés sé¢ brendshme té
tekstit, éshté pikérisht gruaja ajo qé ua
shfaq té gjithéve kété té vérteté: nusen. Kjo
karakteristiké “profetike” e gruas né té genit e
saj femér e gjen shprehjen mé té larté né
Virgjérén Néné té Hyjit. Né lidhje me té, né
ményré mé té ploté dhe té drejtpérdrejté,
vihet né dukje bashkimi intim i rendit té
dashurisé - qé hyn né fushén e botés sé
personave njerézoré népérmjet njé Gruaje
- me Shpirtin Shenjt. Maria dégjon né
Lajmérim: “Shpirti Shenjt do té zbresé né
ty” (Lk 1,35).

* k* %

[“Po ta dije ti ¢cka té dhuron Hyji”]

31. “Po ta dije ti cka té dhuron Hyji”
(Gjn 4,10), i thoté Jezusi Samaritanes gjaté
njérés prej atyre bisedave té jashté-
zakonshme qé tregojné se sa e vleréson ai
dinjitetin e ¢do gruaje dhe thirrjen qé i
mundéson asaj t& marré pjesé né misionin
e Mesisé.

Keéto reflektime, té cilat arritén né fund,
jané té orientuara pér té njohur brenda
“dhuratés s¢ Hyjit” até qé Ai, krijues dhe
shpérblyes, i beson gruas, ¢do gruaje. Né
té vérteté, né Shpirtin e Krishtit ajo mund
té zbulojé krejt domethénien e té genit té
saj femér dhe né kété ményré té pérgatitet
pér “dhurimin e singerté té vetvetes” té
tjeréve, e késhtu “té gjejé” vetveten.

...Kisha déshiron ta falénderojé Trininé e
Shenjté pér “misterin e gruas”, dhe, pér
¢do grua - pér até qé pérbén masén e
amshuar té dinjitetit té saj feméror, pér
“punét e médha té Hyjit” qé né historiné e
breznive njerézore jané béré né té dhe
népérmjet saj. Si pérfundim, a nuk éshté

béré né té dhe népérmijet saj gjithcka éshté
mé e madhe né historiné e njeriut mbi kété
tokeé: fakti se veté Hyji éshté béré njeri?
Pra, Kisha falénderon pér té gjitha graté dhe
pér secilén prej tyre: pér nénat, motrat,
bashkéshortet; pér graté e kushtuara Zotit
né virgjéri; pér graté e kushtuara shumé e
shumé genieve njerézore, qé presin dashu-
riné falas té njé personi tjetér; pér graté qé
kujdesen pér genien njerézore né familje,
gé éshté shenja themelore e bashkésisé
njerézore; pér graté qé punojné profesio-
nalisht, gra nganjéheré té rénduara prej njé
pérgjegjésie t& madhe shogérore; pér graté
“e pérsosura” dhe pér graté “e dobéta”, pér
té gjitha: ashtu si¢ kané dalé prej zemrés sé
Hyjit né té gjithé bukuriné dhe pasuriné e
té qenit té tyre femér; ashtu si¢ jané
pérqafuar prej dashurisé sé tij té amshuar;
ashtu sikurse, sé bashku me burrin, jané
shtegtare mbi kété toké, qé, né kohé, éshté
“atdheu” i njerézve dhe nganjéheré shndé-
rrohet né njé “shekull plot me lot”; ashtu
sikurse, sé bashku me burrin, marrin
pérsipér njé pérgjegjési té pérbashkét pér fatet
e njerézimit, sipas nevojave té pérditshme
dhe sipas atyre fateve pérfundimtare qé

familja njerézore ka né veté Hyjin, né gjirin
e Trinisé sé patregueshme.

Kisha falénderon pér té gjitha shfagjet e
“natyrés” femérore gjaté historisé, né mes té
té gjithé popujve e Kombeve; falénderon
pér té gjitha karizmat qé Shpirti Shenjt u
jep grave né historiné e Popullit té Hyjit,
pér té gjitha fitoret qé ajo ka arritur prej
fesé, shpresés dhe dashurisé sé tyre:
falenderon pér té gjitha frytet e shenjtérisé
femeérore.

NEé té njéjtén kohé, Kisha kérkon gé kéto
“shfagje té Shpirtit” (krh. 1Kor 12,4 e vijim)
gé me bujari t¢ madhe u jané dhéné
“bijave” té Jerusalemit t&é amshuar, té nji-
hen dhe té vlerésohen me vémendje, qé té
jené né dobiné e pérgjithshme té Kishés
dhe té njerézimit, sidomos né kohét tona.
Duke medituar misterin biblik té “gruas”,
Kisha lutet qé té gjitha graté té gjejné né
kété mister vetveten dhe “thirrjen supre-
me” té tyre.

Maria, qé “i paraprin gjithé Kishés né
rrugén e fesé, t& dashurisé dhe té bashki-
mit té pérsosur me Krishtin” [LG 63], e
fitofte pér té gjithé ne edhe kété “fryt”.

